
Umræður og ákvarðanir: 

1.  Fundargerð síðasta fundar. Fundargerð samþykkt. Fram kom að Arna Hauksdóttir hefur sagt af sér 

sem varamaður skipuð af ráðherra og ráðuneytið hefur ekki skipað fulltrúa í hennar stað né nýjan 

aðalmann.  

2.  Aðalnámskrá sem grunnur námsmats og útgáfu 
Arnór kynnti áherslur Menntamálastofnunar varðandi aðalnámskrá. Áhersla er á að viðmið námskrár 
séu skýrt settar fram og námsefnisgerð, námsmat og aðrir stýriþættir í menntakerfinu séu í samræmi 
við hana (curricular coherence).   

Jón Torfi velti upp hver útgangspunkturinn eigi að vera og benti á að mikilvægt sé að líta til 24. og 25. 
greina grunnskólalaga. Ræða þurfi að hve miklu leyti við göngum út frá lögunum og hvort námskrá sé 
samhljóða áherslum þeirra. Nefnt að aðalnámskrá sé í raun tvær námskrár, þ.e. grunnþættir sex og 
síðan greinasviðin. Spurningin er hvort jafnræði milli þessara nálgana. Nefndur vandi við að prófa 
grunnþættina sex (skapandi, lýðræði ofl.). Hvenær tökum við þetta upp í umræðunni og einnig 
hlutverk MMS?  

Í umræðum kom fram að krefjandi sé að koma grunnþáttum inn í daglegt starf í skólum. Mikilvægt í 
menntun að tala saman heildstætt og móta sameiginleg viðhorf um hvernig við nálgumst verkefnin. 
Samtalið er það sem hjálpar skóla að gera hann betri. Nefnt var dæmi um fjármálaeftirlitið þar sem  
stjórnvöld hafi möguleika á útfærslu í formi laga, reglugerðar, leiðbeininga og fleira. Velt upp 
mikilvægi þess að aðalnámskrá sé góð útfærsla og grunnþættir mikilvæg stoð fyrir gott skólastarf. 
Formaður benti á að hér sé verið að ræða grundvallaratriði en við það eru mótsagnir. Höfum 

tilhneigingu til að gera gott úr þessu – án þess takast á við mótsagnir sem felast í menntun og 
störfum í menntamálum. Margar flóknar spurningar séu til staðar í menntamálum.  

Bent á að nám og námsmat sé orðið fljótandi, samtvinnað og samþætt og ekki alltaf skýrt hvaða 
áherslur hver skóli og kennari hafa og að þeir nálgist þetta með sínum hætti. Samanburður sé ekki 
auðveldlegur og fjölbreytileiki sé alltaf til staðar. Aðkoma foreldra að skólastarfi sé mikilvægt og 
upplýsingar og kynning geta varpað betra ljósi á þá vinnu sem á sér stað í skólum. Ættum að vera 
duglegri að taka sögur úr skólastarfinu og segja frá þeim, hefja upp jákvæða umræðu um gott 
skólastarf. Þurfum að eiga skýrara samtal.  

Rætt hvernig samræmi verður til. Verður það með því að allt er neglt niður en þannig er það ekki í 
raunveruleikanum. Er leiðin að samræmi að vera með meiri samræður. Ræða hvernig greinar eru 
ólíkar, t.d. frelsi og samræmd próf, og kennarar geri sér betur grein fyrir því hvers er ætlast af þeim. 
Margir hlutir gerast bara í skólastofunni. Bent á að við þurfum ákveðið samræmi og aðgang að 
sameiginlegum línum og  mælikvörðum. Fram kom það sjónarmið að samræmd próf verði að vera til 
staðar og þau séu hluti af gagnsæju mati á skólastarfi, m.a. vegna þeirra fjármuna sem fara í menntun 
og mati á árangri. Prófin eiga að vera í grunngreinum en ekki mörgum greinum. Því meira sem við 
tölum við kennara því betra samstarf. Lögð áherslu á að kennarar séu teknir meira inn í ferlið. 

3. Aukin gæði skólastarfs – hlutverk og áherslur MMS  
Innlegg frá Sverri um samræmd próf og námsmat. Fór yfir umræðu um samræmd próf á Íslandi og 
þróun samræmds námsmats alþjóðlega. Fram kom það sjónarmið að óvarlegt sé leggja samræmd 
próf niður en skoða þurfi stöðu þeirra. Skólakerfið virki vel þó við séum ekki með mörg próf. Kjarni 
málsins sé að spyrja hvernig fjármunum sé best varið. Verkefnið er gæði náms – þurfum að vera skýr 
með hvaða áherslur eru þar og meta litróf möguleika. Skoða sviðsmyndir og velja eftir ákveðinni 
forgangsröðun. Nefnt að Finnar hafa ákveðið að forgangsraða í menntun kennara og það sé mikilvægt 
að taka þann þátt inn í stefnu um námsmat. Rætt hver ber ábyrgð og hafi hlutverk varðandi 
starfsþróun kennara vegna námsmats. Fram kom að mikilvægt sé að það sé umræðuvettvangur um 
framtíð samræmdra prófa. Samhengið og tilgangurinn skipti máli.  

4. Útgáfustefna 
Erling gerði grein fyrir vinnu við útgáfustefnu MMS en yfirliti yfir helstu þætti stefnunnar var dreift til 
fundarmanna. Búið að skilgreina helstu kafla í stefnunni sem taka m.a. til tengsla við aðalnámskrá, 
faglegs innihalds, kennslufræði og miðlunar. Hluti af stefnunni er að setja skýr gæðaviðmið um 
námsefni. Rætt hver eigi að vera leiðandi í því að túlka námskránna við námsgagnagerð en 
sérfræðingar utan Menntamálastofnunar skrifa allt námsefnið. Nefnt að góður kennari geti valið og 
hafnað námsefni. Fagmennska kennara skipti þarna máli. Mikilvægt að kennarar séu sjálfstæðir en þó 
séu veikleikar í menntun kennara og gott námsefni því mjög mikilvægt. Spurt hvort það sé hlutverk 
MMS að innleiða námsefni en það sé krefjandi og samofið starfsþróun / endurmenntun kennara. 
Mikilvægt sé að fjárfesta í innleiðingu á námsefni gagnvart kennurum og skólum. Bent á að nefna 
þurfi skýrar þá erfiðleika sem eru til staðar og spurt hvort MMS muni marka sér hlutverk í 
útgáfustefnunni, t.d. hvað varðar kennslufræði. Leiðsögn þurfi um hvernig á að leggja námsefni upp 
og nýta það gagnvart nemendum. Innleiðingin og markviss ráðgjöf séu í raun hluti af námsefninu. 
Kennarar verða líka að hafa faglegar forsendur til að þróa námsefni og kennsluaðferðir. Samstarf og 
samtal skipti máli.  

5. Önnur mál.  
Rætt um að málefni framhaldsskólans verði tekið fyrir á næsta fundi ráðgjafarnefndar og stefnt að því 
að hann verði í maí.  


